
Majda Dobrnjić je rođena 1994. godine u Tuzli. Djetinj-
stvo je provela u Banovićima, gdje je završila osnovnu školu. 
Pohađala je Srednju medicinsku školu u Tuzli i bila volonter u 
Crvenom križu Banovići. Ljubav prema umjetnosti se pojavila 
još u djetinjstvu pa je završila Nastavnički odsjek na Akademiji 
likovnih umjetnosti u Sarajevu. Radila je kao asistent pjevača 
sevdalinki Damira Imamovića, što je uključivalo produkcijske, 
administratorske poslove, kao i poslove u digitalnom oglaša-
vanju. Dala je veliki doprinos projektu SevdahLab Damira 
Imamovića, radeći kao projekat administrator. Predavala je i 
vodila radionice na likovnoj koloniji za djecu u Zemaljskom 
muzeju u Sarajevu. Danas svoju kreativnost i ljubav prema 
umjetnosti uspješno provodi kao predavač Art&Dizajn-a u 
School&School, multidiscipinarnoj školi za djecu u Sarajevu.

Umihana Krličević-Omerović rođena 1987. godine u 
Doboju. Osnovnu školu završila je u Tešanjci, a Gimnaziju u 
Tešnju. Na Fakultetu političkih nauka u Sarajevu stekla zvanje 
magistar Komunikologije. Posjeduje desetogodišnje iskustvo u 
bavljenju razvojnim projektima koje je stekla radeci u Agenciji 
za razvoj Općine Tešanj i kao savjetnica općinskog načelnika 
za upravljanje loklanim razvojem u Općini Doboj Jug gdje i 
danas obavlja istu funkciju. Kroz posao usko je surađivala sa 
mnogobrojnim međunarodnim organizacijama, a radila je i 
na projektima koje je finansirala EU. U slobodno vrijeme piše 
poeziju, a među posljednjim objavljenim djelima su pjesme 
“Zastani svijete” objavljena u zbirci “Paralelni svjetovi” na 8. 
KNS međunarodnim književnim susretima u Sarajevu, “Hod 
po žici” objavljena u godišnjaku OD “Preporod” Gračanica, te 
pjesme objavljene na portalima književnost.hr i horseriderpo-
etry.wixsite.com.

Amra Mujezinović rođena je 1985. u Tuzli. Osnovnu 
školu i gimnaziju završila u Živinicama, te Filozofski fakul-
tet, Odsjek za bosanski jezik i književnost, u Tuzli. Radila kao 
profesorica u osnovnim i srednjim školama na području TK 
2012/2013. Volontirala u Biblioteci JU BKC Živinice, te 2015. 
godine položila stručni ispit za bibliotekara. Od 2016. godine 
je zaposlenica Biblioteke JU Bosanski kulturni centar Živinice. 
Piše poeziju i prozu. Djela su joj objavljivana u književnim ča-
sopisima i na književnim portalima u Bosni i Hercegovini i 
van njenih granica.

